
Голос

Табасарана

(Аьхир 2-пи машнаъ).

Мялум вуйиганси, гьа-
рисан авгъуст вазлин аь-
хириъ мялимарин конфе-
ренция к1ули гъабхури 
шулу. Гьаму йисан думу 
авгъустдин 28-ди аьлакьай-
ин видеоконференцияйин 
режимдиъди к1ули гъуб-
шну. Конференция ачмиш 
ап1ури, райондин Глава 
Мягьямед Къурбановди 
гъапиганси, ццийин кон-
ференция аьдатнан дару 
къайдайиинди гъабхуз ихь 
уьлкейиъ ва вари дюньяй-
иъ тарабгънайи коронави-
русди мажбур гъап1унхьу.

 Конференцияйиъ Дагъ-
устан Республикайин  мил-
ли политикайин ва диндин 
ляхнарин министр  Эн-
рик Муслимов, Урусат-
дин МВД-йин Табасаран 
райондиъ айи отделин на-
чальник  Насир Ягъибегов, 
Роспотребнадзорин Управ-
лениейин Къяйтагъ район-
дин ТО-йин начальник Нур-
мягьямед Мятов, райондин 
депутатарин Сораниейин 
председатель Аьлимягья-
мед Къазиев, райондин 
образованиейин Управле-
ниейин работникар ва жа-
радар иштирак гъахьну.

 Райондин Главайи чан 
улхбаъ конференцияйин 
иштиракчйир тебрик гъап1-
ну, райондин образованией-
ин улихь дийигънайи асас 
месэлйирикан, образова-
ниейин ери ужу алап1бан 
бадали урхбан йис ккеб-
гъайиз улихьна дубхнайи 
ляхникан, ц1ийи урхбан 
йис ккебгъри, Роспотреб-
надзорин тялукь т1алабар 
дикъатнаан тамам дап1ну 
ккуниваликан, дурар тамам 
ап1уз шараитар яратмиш 
дап1ну ккуниваликан гъап-
ну. Чан улхбаъ Мягьямед 
Къурбановди гъапнуки, 
онлайн къайдайиинди ваъ, 
хъа аьдати къайдайиин-
ди дарсар гъахуб варит1ан 
эгьемиятлу ву. Дициб къай-
дайиинди дарсар гъахуз 
вари шараитарра яратмиш 
ап1уз чалашмиш хьидихьа. 
Мягьямед Къурбановди, 

Мялимарин 
авгъустдин 

конференция 
гъабхьну.

Мялум вуйиганси, 30-пи 
авгъустди Табасаран рай-
ондиъ «Ургур чвуччвун-
на сар чуччун» гъалайиин 
спортдин женгнан кч1ихба-
рин жюрбежюр жюрйири-
ан халкьарин арайиъ вуйи 
«Табасаран -2020» турнир 
к1ули гъубшну. Думу аьхю 
эгьемиятнан серенжем Ва-
тандин Аьхю дявдиъ Гъа-
либвал гъадабгъну 75 йис 
ва Табасаран Урусатдик ки-
бикьну 214 йис тамам хьпаз 
бахш дап1найи. Турнир 
ММА FCA федерацияйи ва 
Табасаран райондин адми-
нистрацияйи тешкил гъап1-
ну. Къайд дап1ну ккундуки, 

Спортдин  машквар гъабхьну

турнириъ иштирак хьуз ги-
заф машгьур спортсменар 
гъафнийи, гьаддиз дидиз 
лигуз дуфнайи тамаша-
чйирин кьадарра аьхюб 
вуйи. Тамашачйирин арай-
иъ, райондин агьалйирси, 
ихь республикайиан ва 
дидин гъирагъариан дуф-
найи гизаф хяларра айи. 
Табасарандин спортсменар 
Азербайджандиан, Бело-
руссияйиан, Украинайиан, 
Узбекистандиан, Киргизи-
яйиан, Арменияйиан, Тад-
жикистандиан, Камерун-
диан ва жара уьлкйириан 
дуфнайи спортсменарихъ-
ди гюрюшмиш гъахьну. 

 Спортдин асас серен-
жемар башламиш ап1айиз 
улихьна, тамашачйириз ре-
спубликайин ва райондин 
эстрадайин ужударстар 
аьртистарин мяълийири-
кан ибарат вуйи концерт 
улупнийи. Серенжем к1у-
ли гъабхурайир Урусатдиъ 
ужударстарикан сар вуйи 
ринг – анонсер Александр 
Загорский вуйи. Дугъу, 
турнир ачмиш ап1ури, гаф 
райондин Глава Мягьямед 
Къурбановдиз тувнийи. Мя-
гьямед Къурбановди чан 
улхбаъ спортсменар, хялар, 
тамашачйир тебрик гъап1-

Магьа ихь уьлкейиъ 
ц1ийи урхбан йис ккебгъну. 
Думу гьарсар урхурайириз, 
мялимдиз, абйир - бабариз 
аьхю гьядиса ву. Ухьу вари 
мектебдиъ урхури гъахьун-
хьа ва ихь байвахтнан уьм-
рин варит1ан ужударстар 
хиялар ва гьядисйир мектеб-
дихъди аьлакьалу вуйихь. 
Мектебди ухьуз аьгъювалар 
ва тербия тувру. Душваъ гъа-
дагъу аьгъювалариинди гьар-
сар кас аьхю уьмриъ уч1вра.

Аьгъюваларин Йигъан 
Урусатдин Президент Вла-
димир Путинди Вариурусат-
дин ачухъ дарс, «Гележегдиз 
гьяракат ап1урайи Уру-
сат», к1ули гъубхну. Вла-
димир Путинди студентар, 
мектебариъ урхурайидар, 
мялимар, урхурайидарин 
абйир-бабар аьгъюваларин 
Йигъахъди тебрик гъап1ну. 

Гьаму йисан ихь уьлкейиъ 
мектебариъ партйирихъ 17 
миллионт1ан зина бая-шубар 
деъну. Дагъустандиъ мекте-
бариз 427 агъзур урхурайир 
гъафну,  гьадму гьисабнаан 
55,6 агъзур - сабпи классдиз.

Ихь райондиъ ц1ийи урх-
бан йисан 59 мектебди ур-
хурайидар кьабул гъап1ну. 
Гьаму йисан урхурайидарин 
кьадар 8 агъзурт1ан зина ву. 
Дурарикан сабпи ражну вуди 
сабпи классдиз гъюрайидар 
790 бай-риш ву. Райондиъ 
урхурайидариз ужудар шара-
итар яратмиш ап1уз эгьеми-
ятлу ляхин гъабхура. Ихь ре-
спубликайиъ, мялум вуйиси, 
«100 мектеб» проект к1улиз 
адабгъура. Думу проектдиз 
асас, ихь райондиъ 2020-пи 
йисан 18 мектебдиъ расвалин 
ляхнар гъухну ва гъахура. 

2020-пи йисан садпи 
сентябрианмина Хючнаа-
рин сабпи нумрайин кьялан 
мектебди «Хючнаарин саб-
пи нумрайин гизаф профи-
лйирин лицей» вуди ляхин 
ап1иди, душваъ образовани-
ейин инновацйирин програм-
мйириинди дарсар гъахиди. 
Хъа МКОУ «ЦО «Юлдаш» 
гимназияйиз илт1ибк1ну. 
Душваъ английский ч1ал 
дериндиан аьгъю ап1иди.

Гьелелиг коронавирус 
дубгнадар. Гьаддиз мектеба-
риъ санитарияйинна-эпиде-
миологияйин т1алабар тамам 
ап1уб урхбан гьяракатнан 
асас шарт1арикан саб ву. 

Аь. РАШИДОВ.

Ц1ийи урхбан 
йис ккебгъну

(Продолжение на 7 стр.).

Мялимарин авгъустдин конференция гъабхьну.
республикайин «100 мек-
теб» проектдиз асас, рай-
ондиъ цци 18 мектеб рас 
ап1урайиваликан гъап-
нийи ва думу ляхниъ иш-
тирак шулайи мялимариз, 
урхурайидарин абйир-
бабариз, меценатариз, 
думу проект тамам ап1-
баъ иштирак шулайидариз 
варидиз чухсагъул мялум 
гъап1нийи. Гьацира дугъу 
классарин руководитела-
риз ццийихъантина 5 агъ-
зур манат тувруваликанра 
гъапнийи. Классдин ру-
ковдителариз вуйи пул ту-
вуб райадминистрацияйин 
гюзчиваликк хьибди. Думу 
ляхин марццийи ва дюзди 
дубхну ккунду, гъапнийи 
Мягьямед Къурбановди.

«Варит1ан читин месэ-
лйирикан саб- му мектеба-
риъ ккергъбан классариъ 
урхурайи баяр-шубариз 
мани хураг тешкил ап1уб 
ву.  Хайлин мектебариъ 
думу ляхин тешкил ап1уз 
лазим вуйи аваданлугъар 
адар. Учу багахь йигъари 

думу аваданлугъар мекте-
бариз хуб тешкил ап1иди-
ча», - гъапнийи Мягьямед 
Къурбановди. Дугъу гьа-
цира биц1идарин аьлава 
образованиейин, пред-
метар дериндиан аьгъю 
ап1бан, «Точки роста» 
программайин гьякьна-
ан, ОГЭ-йин, ЕГЭ –йин 

имтигьнар дюзди духну 
ккунивалин гьякьнаан ва 
жара месэлйирикан гъап-
нийи. Дугъу ц1ийи урхбан 
йис ккебгъри, коронави-
русдихъди  аьлакьалуди  
мектебарин директора-
рин улихь дийигънайи 
месэлйир къайд гъап1ну.

 Конференцияйиъ рай-

ондин образованиейин 
Управлениейин началь-
ник Аьбдусалам Гьяса-
новди «Умуми образо-
ваниейин ери за ап1бан 
стратегияйин метлеб к1у-
лиз адабгъбан асас те-
рефар» доклад гъап1ну. 

Конференцияйиъ РД-
йин милли политикайин ва 

(Эвел 1-пи машнаъ)

В  рамках прошедших  
30 августа соревнований по 
различным видам едино-
борств «Табасаран- 2020» 
состоялся пробег по марш-
руту крепость Семи братьев 
и одной сестры- Хучнин-
ский (Ханагский) водопад.

Основные соревнования, 
включающие в себя матчевую 

«Табасаран-2020» открылся пробегом

встречу «Бойцы Табасаран-
ского района vs лучшие бойцы 
мира» прошли на Крепости в 
воскресенье. Но программа 
турнира посвященного 75- ле-
тию Великой Победы и 214-ле-
тию вхождения Табасарана в 
состав России  включала в себя 
и другие интересные спортив-
ные и культурно-массовые ме-

роприятия. В их числе  пробег 
Крепость- Водопад. Органи-
заторами  «Табасаран-2020»  
являются «Федерация ММА 
FCA» и администрация района. 

Принять участие в этом 
легкоатлетическом соревно-
вании могли все желающие 
при условии своевременной 
регистрации. Всего их собра-
лось более 200 человек. Перед 
стартом член оргкомитета 
«Табасаран-2020» Абдулвагаб 
Абдулов рассказал участникам 
о правилах поведения на трас-
се, длине дистанции(она со-
ставляет ровно 4214 метров), 
важности сохранения истори-
ческой памяти о Великой По-
беде и об эпохальном истори-
ческом выборе табасаранского 
народа, присоединившемся к 
России более 2-х веков назад. 
Порядок во время проведения 
пробега обеспечивали сотруд-
ники ОМВД России по Таба-
саранскому району и «Волон-
теры Победы», а организацию 
спортивной части(регистрация 
участников, фиксация време-

ни, соблюдение правил про-
бега на дистанции)- тренеры 
спортивных школ района. 
Необходимо было учитывать 
и требования Роспотреб-
надзора РД по проведению 
массовых мероприятий- ис-
пользованию дезинфициру-
ющих средств, соблюдению 
социальной дистанции и.т.д.

Согласно регламенту про-
бега призами отмечались 
первые 5 мест. В итоге 1 ме-
сто с результатом чуть бо-
лее 14 минут занял Вадим 
Махмудов(Гурик), 2- Алим- 
Аскеров(Чулат), 3- Раджаб 
Меджидов(Ханаг), 4- Рустам 

Алиев(ОМВД-Ханаг), 5-Ших 
Асланов(Ханаг). По словам 
президента «Федерации ММА 
FCA» Вадима Асланова все 
они будут награждены меда-
лями, грамотами и ценными 
подарками. Награждение со-
стоялось в день проведения 
турнира. Впрочем, учитывая 
разный возраст участников 
каждый из финишеров (са-
мые младшие посещают на-
чальные классы школ) мог 
по праву сказать, что глав-
ное участие, а не победа.

А. ИСАЕВ.
 Фото Н. РАГИМОВА.

диндин ляхнарин министр 
Энрик Муслимов, Роспо-
требнадзорин Управле-
нияйин РД-йин Къяйтагъ 
райондин ТО-йин началь-
ник Нурмягьямед Мятов, 
Урусатдин МВД-йин Таба-
саран райондиъ айи отде-
лин начальник Насир Ягъ-
ибегов удуч1вну гъулхну.

Конференцияйин по-
весткайиъ кьюбпи месэ-
ла вуди образованиейин 
Управлениейин советдиз 
ц1ийи состав ктагъуб вуйи. 
Думу советдиз конферен-
цияйиъ 12 кас ктагъну.

Конференцияйин аьхи-
риъ райондин образова-
ниейин ляхниъ тафавутлу 
гъахьи работникариз РФ-
йин просвещенияйин Ми-
нистерствойин терефнаан 
Гьюрматнан грамотйир ва 
ведомствойин наградйир тувну.

 
Аь.РАШИДОВ.

Шиклариъ: 1. 
Конфенция гъабхурайи 

вахтна. 
Шикил автори гъивуб 

ву.

Гъулан мяишат

Журналистдин блокнотдиан

Эгер инсан вижмасузвал 
ктарди чан  багъри ватан-
дихьна, тарихнахьна, меде-
ниятдин ва тарихнан ядига-
рарихьна янашмиш шулуш, 
архрйири гъибтнайи ирс 
уьбхюз шлувалик умуд ки-
вуз шулу. Дагъустан тарих-
нан ва табиаьтдин ядигара-
риинди девлетлу ву, гьадму 
гьисабнаан  Табасаран рай-
онра. РД-йин культурайин 
министерствойин улупба-
риинди Дагъустан респу-
бликайиъ 173 федералин, 
6282 региондин эгьемият 
айи ядигарар, 2000 – т1ан 
зина ашкар дап1найидар, 
варидюн `яйин эгьемият 
айи ЮНЕСКО-йин эги-
дайикк ккайи комплексдин 
ядигар «Дербентдин гъа-
лайин кюгьне тикилишар» 
а. Ихь райондин ругариин 
«Нарын-гъалайин» цитаде-
лихъан Къавкъаздин Аьхю 
цалин тикилишар ал. Вата-
нагьлийирихьан ихь халкь-
дин тарихнахъди аьлакьа-
лу вуйи «Ургур чвучвун ва 
сар чуччун» гъалайиинди, 
Жвулли гъулаъ ерлешмиш 
дубхьнайи ч1вурд `инди 
18-пи аьсриъ Гуми гъу-
лаъ тикмиш гъап1у «Ац» 
к1уру штун булагъдиин-
ди, динагьлийирин арай-
иъ гизаф машгьур вуйи 
«Дюрхъ`инди», «Зурт1ил-
гъяд`инди» ва гьаци жара 
ядигарариинди  уткан хьуз 
шулу. «Ургур чвучвун ва 
сар чуччун» гъала ихь ре-
спубликайиъси, дидин 
гъирагъдиъра аьхю кьадар 
инсанариз мялум ву. Ягъал 
дагъдиин гъаравулси дий-
ибгънайи гъалайи фикир 
чаина жалб дарап1ди гъиб-
тдар. Гьелбетда, райондин 
агьалйири чпихьна гъафи 

хялар  дина хъади гъягъю-
ру ва гъалайихъди аьлакьа-
лу вуйи кьисйирра дурариз 
ктитрубдикан якьинди пуз 

шулу.Гьадму кьисйирин би-
найиин  табасаран литерату-
райин хазнайиъ саб-швнуб 
эсер а.Гьадрарикан мисал-
наз вуди ихь машгьур шаир 
Шамил Къазиевдин «К1а-
ру арс»  поэмара хуз шулу.

….Зиинаси дагъдин 
зиин

Дийибгъну а мюгькам 
гъала,

Гьич дивидай думу 
мушв `ин, 

Душмнари хурдайиш 
бала…

… П 1 а к ь а р … з е н г 
ханжларин уч1ру…

Узу кьялаъ ау кумру…
Гьибгъзуз, гъушу 

аьсрар муч1у
Гъюрайиси дифси 

к1ару…
Арццу гъубшу девриъ 

гъапйир,
Гъябкъзуз кюгьне 

гъалайин сир…

Думу кьисйириъ улуп-
найи гьядисйирихьна инса-
нарин рафтар тафавутлудар 
ву, душваъ улхуб гъябгъю-
райи гьядисйир гьарсари чан 
саягъниинди гьисс ап1уру. 

 Биц1и Ватандихьна  
вуйи ккунивалин гьиссар 
гьарсар касдин   чан жюрей-
ин ву. Гъурабайиъ яшамиш 
шулайидарин  гьиссар хъа-
нара артухъди шулу. Ярхла 
юрдариан ватандиз гъафи-
ган, багъри жилин утканва-
ли, гьарсаб кюкдин ниъру, 

жакьварин сесери, гъарза-
ригъян гьялакди гъябгъю-
райи Рубас нирин ширин 
сесну, гвач1ниндин ригъ-
дин садпи нурарин хяраъ 
айи  чру мягьмярсиб ук1`ин 
али ц1адлариан ат1абгу ак-
вну инсан гьяйран ап1уру, 
лигбакан улар кт1арццур-
дар, хъа дагъдилан гъюрайи 
шавгьрин теменайи мани 
гьисссар  хъана гужли ап1у-
ру. Ихь юрднакан улхруган, 
багъри райондин ругариин 
ерлешмиш духьнайи таби-
аьтдин ва тарихнан ядига-
рарикан артухъди пуз шулу. 
Думу ядигарар рякъюб 
метлебниинди жара йишва-

риан  гьарйисан аьхю кьа-
дар туристар гъюри шулу.

Ватандин утканвали 
туристаризра аьхю тясир 
ап1уру.Цци уьлкейиъ абхъ-
найи т1ягъюн тахсир вуди, 
туристарин кьадар лап ц1иб 
дубхьна. Ккудубшу йисан , 
жюрбежюр маракьлу йиш-
вариин улукьуз ният ади, 
ихь уьлкейиъ сейир ап1у-
райи Хабаровск шагьри-
ан вуйи  Гусееварин хизан 
табасаран жилиинна хя-
лижв гъабхьну. Сергей ва 

Анастасия сейир ап1ури 
уьлкейин гизаф п1ип1а-
риъ гъахьну, гьадму гьи-
сабнаан Дагъустан Респу-
бликайиъра. Дагъустандиъ 
дурар  Гунибдиз,ккадабхъу 
гъул Гамсутлийиз, Ч1аро-
да райондиз ва Гимрийиз 
гъушнийи, гьацира Таба-
саран райондизра гъафну. 
Ихь райондин тябиаьтдин 
ва тарихнан ядигарарихъ-
ди таниш гъахьну.Гусеева-
рин хизандиз ихь райондиъ 
хяларра гъидихъну. Таба-
саранариз хас вуйиганси, 
Рамис ва Майя Мягьямме-
доварин хизанди дурар лап 

Ихь гележег ухьу дюбхну ккунду

Урусатдиъ вари сабишв`инди 
йикк гьясил ап1увал ва экспорт-
диз иша ап1увал за дубхьна. Ихь 
уьлкейин Милли йиккун ассоци-
ацияйин улупбариинди, варит1ан 
гизаф силарин йикк экспортдиз 
иша ап1райиб гьисаб шула. Гьа-
му йисан январь – июнь вазари 
Урусатди 86,4 агъзур тонн слин 
йикк экспортдиз иша ап1ну. Думу 
улупуб ккудубшу йисан тялукь 
вахтнат1ан кьюб ражари артухъ-
ди ву. Уьлкейиъ къушарин йикк 
гьясил ап1увализра асас фикир 
тувра. Гьаму йисан сабпи гьац1аъ 
ихь уьлкейи 145 агъзур тонн (кку-
дубшу йисант1ан 75,3 процент 
артухъди) къушарин йикк, 6,6 агъ-
зур тонн (65 процент артухъди) 
малин йикк экспортдиз иша ап1ну.

 Зиихъ къайд гъап1у ассоциа-
цияйин улупбариинди, Урусатдин 
йикк гьясил ап1рудари Вьетнам-
диз, Гонконгдиз слин йикк, Ки-
тайиз, Вьетнамдиз, Саудовский 
Аравияйиз малин йикк, Китайиз 
къушарин йикк ва бацар, Синга-
пуриз къушарин йикк экспорт-
диз масу тувру. Ихь уьлкейин 
йикк гьясил ап1рудари аьхирим-
жи вахтна Африкайизра йикк ва 
субпродуктар экспортдиз иша 
ауз хъюгъна. Гьаци, Урусатдин 
Федералин таможняйин улупба-
риинди, гьаму йисан июнь вазли 
Африкайин уьлкйириз (Либе-
рияйиз, Ганайиз, Конгойиз, Бе-
ниндиз ва Демократ Республика 
Конгойиз) 580 тонн йикк ва суб-
продуктар экспортдиз иша аъну.

 Гъулан мяишатдин отдел.

Цифрарин 
ч1алниинди

Экинар дурзну, тахил 
ккадабц1увал, йиз фи-
криан, инсаният дюн`йиз 
гъафихъанмина айиб ву. 
Гъулан мяишатдиъ тахил 
гьясил ап1ру циркли асас 
йишв бисура. Гьарисан ихь 
уьлкейиъ миллионариин-
ди гектар хут1лариъ эки-
нар урзура. Думу хут1ла-
риан гьавайин шараитар 
ужудар вуйи йисари 120 
– 135 миллион тонн тахил 
уч ап1уру. Тахил битмиш 
ап1ру улихь хьайи уьлкйи-
рин арайиъ ихь уьлкера а.

Урусатдин гъулан мя-
ишатдин ва тартиб ап1ру 
Министерствойин мялума-
тариинди, гьаму йисан ихь 
уьлкейиъ вари сабишв`инди 
120 миллион тонндилан  
зина тахил уч ап1уз план-
ламиш дап1на. План тамам 
ап1бак экинчйирин мижра 
ка. Гьаму йисан 24 – пи ав-
гъустдиз вуйи улупбариин-
ди, Урусатдиъ 27,6 миллион 
гектар тахил ва хар жюре 
тахил дурзнайи хут1лариан 
(экинар дурзнайи хут1ла-
рин 57,5 процент) 90,7 мил-

«Уьл варибдин к1ул ву», - к1ури шулу
лион тонн (гьарсаб гектари-
лан 32,9 центнер) тахил уч 
гъап1ну. Гьадму гьисабнаан 
18,8 миллион гектар хут1-
лариан (дяхин дубзнайи 
63,9 процент хут1лариан) 
67,4 миллион тонн (бегьер-
лувал гьарсаб гектарилан 
35,8 центнер) дяхин, 5,5 
миллион гектар хут1лариан 
(63,8 процент хут1лариан, 
бегьерлувал 29,5 центнер) 
16,1 миллион тонн мух, 
Краснодарский крайин 11,6 
агъзур гектар хут1лариан 
(0,4 процент хут1лариан) 
20,6 агъзур тонн (гьарсаб 
гектарилан бегьерлувал 17,8 
центнер) соя уч гъап1ну. 
Урусатдин хут1лариъ гьеле 
тахил уч ап1увалин кампа-
ния к1ули гъябгъюри ими.

Мялум вуйиганси, Дагъ-
устан Республикайин мяи-
шатарира, хусуси секторира 
тахил гьясил ап1уру. Респу-
бликайиъ тахил гьясил ап1у-
вал йислан – йисаз артухъ 
шула. Гьаци, ихь республи-
кайин гъулан мяишатдин 
ва ит1ру – ухру сурсатарин 
Министерствойи туву мялу-

матдиинди, республикайин 
экинар дурзнайи 93,8 агъзур 
гектар хут1лариан (гьарсаб 
гектарилан бегьерлувал 22 
центнер) 206,5 агъзур тонн 
чвлин тахил уч гъап1ну. 
Ухьуз мялум вуйиганси, ре-
спубликайиъ аьхю кьадар-
наъди тахил гьясил ап1ру 
хайлин районар а, амма 
гьаму йисан уч гъап1у 50 
процентт1ан зина тахил ре-
спубликайин юкьуб район-
дин хут1лариан уч гъап1уб 
гьисаб гъабхьну: Хасавюрт 
район – 98,7 агъзур тонн, 
Къарабудагъкент район – 25 
агъзур тонндихьна, Нугъай 
район – 20,4 агъзур тонн, 
Къизлар район – 20,3 тонн.

Республикайин жара 
районарикан улхуруш, чпиз 
айи мумкинвалариз дилиг-
ну, тахил уч ап1увалиан 
улихь хьайидарин жергей-
иан гьисаб ап1уз шулу: 
Къизилюрт райондин экин-
чйир (гьарсаб гектарилан 
30 центнер),  Къизлар рай-
он (26,4 центнер), Бабаюрт 
район (26 центнер), Казбек 
район (24,7 центнер), Хаса-

вюрт район (24,5 центнер), 
Нугъай район (24 центнер).

Ихь райондин экинчйи-
рира экинар дургну ккуду-
к1ну. Райондин сад агъзури-
лан зина гектариъ дурзнайи 
(гьяжибугъда ктарди) эки-
нар уч гъап1ну. Гьадму гьи-
сабнаан, 559 гектар хут1-
лариан  894 тонн (гьарсаб 
гектарилан бегьерлувал 15 
центнер) дяхин, 52 гектар 
хут1лариан (бегьерлувал 
10 центнер) 52 тонн мух ва 
гаргар, 20 гектар хут1лари-
ан (бегьерлувал 10 центнер) 
20 тонн нюрх уч гъап1ну. 
Райондин 443 гектар хут1-
лариъ гьяжибугъда дубзна. 
Гьяжибугъдайин бегьер уч 
ап1уз гьеле ухди ву. Ав, на-
тижйир думукьан заандар 
дар, хъа ццийин йисандин 
къурагьвализ, райондин 
экинчйириз тахил гьясил 
ап1уз айи мумкинвалариз 
гъилигиган, натижйир хар-
жидар ву пуз шулдар. 

 Гъулан мяишатдин 
отдел.

(Аьхир 8-пи машнаъ).

Советы врача

Вот уже несколько лет 
подряд примерно в это 
же время я стараюсь объ-
яснить людям о целесоо-
бразности получения со-
циальных услуг нашими 
льготниками непосред-
ственно лекарственными 
препаратами. Чрезвычайно 
важно сделать правильный 
выбор формы такой помощи.

 В тот момент, когда са-
мочувствие не доставляет 
особого беспокойства, ему 
легко поддаться соблазну- 
заменить натуральные льго-
ты ежемесячной денежной 
выплатой (ЕДВ). Как толь-
ко состояние ухудшается, 
болезнь приобретает за-
тяжной характер, требую-
щий длительного лечения и 
множества лекарственных 
препаратов, становится ак-
туальным то, что денежной 
компенсации явно недо-
статочно. Такая ноша для 
семейного бюджета может 
оказаться непосильной.

Это особенно касается 
больных, страдающих та-
кими заболеваниями, как: 
сахарный диабет, бронхи-
альная астма, эпилепсия, 
язвенные формы желудоч-
но-кишечных заболеваний, 
онкологические заболева-
ния и др. Средняя стоимость 
лечения больных с такими 
заболеваниями составляет 
от 3  тыс. руб. и достигает 
100 тыс. руб. ежемесячно. 
Если ранее вами был сде-
лан выбор в пользу ЕДВ и 
вы, как это не редко случа-
ется, убедились, что такой 
выбор был неправильным, 
вам необходимо знать: вос-
становить свое право на 
получение набора социаль-
ных услуг возможно только 
после подачи соответствую-
щего заявления в отделение 
пенсионного фонда РФ по 
месту жительства. Мини-
стерство здравоохранения 
Республики Дагестан реко-
мендует гражданам, отка-
завшимся от льготного ле-
карственного обеспечения, 
не позднее 1 октября теку-
щего года подать заявление 
в отделение пенсионного 
фонда по месту жительства 
о возобновлении предо-
ставления набора социаль-
ных услуг в части оказания 
бесплатной медицинской 
помощи, в том числе ле-
карственного обеспечения. 

Помните: от вашего вы-
бора зависит не только ваше 
здоровье, но и здоровье, 
спокойствие и благополучие 
ваших родных и близких.

Зам. гл. вр. ЦРБ 
по  КЭР

А.РАМАЗАНОВ

Больному 
нужны 

лекарства

На прошлой неделе 
депутат Народного Со-
брания РД от Табаса-
ранского района Ала-
вудин Мирзабалаев 
ознакомился с ходом 
строительства детского 
сада в селении Сиртыч.

В Сиртыч Алавудин 
Мирзабалаев прибыл в 
качестве Уполномочен-
ного Главы РД Влади-
мира Васильева для вы-
полнения его поручения 
по оценке степени готов-
ности возводимых в ре-
спублике объектов обра-
зовательных учреждений 
в рамках федеральной 
программы «Развитие об-
разования».  Провести 
эту работу было пору-
чено депутатам НС РД.

Теперь необходимое 
пояснение, для чего соб-
ственно понадобилась эта 
оценка. К 1 сентября в 
Дагестане должны были 
быть готовы 29 новых 
зданий детских садов и 
школ. Везде подрядчиком 
выступал ФГУП «Глав-
ное военно-строительное 
управление № 4» Мино-
бороны России. Из этого 
числа военные строители 
к сроку успевают сдать 
только 9. Остальные, в том 
числе и детсад в Сиртыче 
на 60 мест за 66 миллио-
нов рублей,  к учебному 
году сдать заказчику они 
не успевают. Народные 
избранники должны были 
разобраться на местах в 

Детский сад в Сиртыче откроется позже запланированного
причинах этой задержки.

«На то есть как объек-
тивные, так и субъектив-

ные обстоятельства»,- про-
комментировал ситуацию 
генеральный директор 
ООО «Компано» Ибрагим 
Амиров, которое является 
субподрядчиком объекта. 
Но основные причины - 
это поздное заключение 
контракта на проведение 
работ, проблемы с меже-
ванием территории, неод-
нократная корректировка 
недельных планов строи-
тельства, задержка с доку-
ментооборотом с подряд-
чиком, который находится 

в городе Новороссийск, 
при этом часть работ во-
енные сначала хотели вы-

полнить сами, но затем пе-
редумали. Пришлось уже 
летом заключить допол-
нительный контракт и на 
их часть работ. В итоге на 
сегодняшний день готово 
само здание, проводятся 
малярно- облицовочные 
работы. Необходимо про-
вести электропроводку, 
установить системы ото-
пления.  А также  благо-
устроить прилегающую 
территорию, на которой 
будут установлены сра-
зу 3 детские площадки. 

Полностью детсад будет 
готов через месяц-два. 
Алавудин Мирзабалаев 

вместе с подрядчиком из-
учил проектно-сметную 
документацию объекта, 
осмотрел внутренние по-
мещения и фасад здания. 

«Руководство респу-
блики получит объек-
тивную информацию по 
положению дел на стро-
ительстве детского сада 
и причинах возникшей 
задержки по вводу его в 
эксплуатацию»,- сказал 
Алавудин Мирзабалаев.

А. ИСАЕВ.
 Фото Н. РАГИМОВА.

В преддверии ос-
новного дня матчевой 
встречи по единобор-
ствам «Табасаран-2020» 
на смотровой пло-

щадке Хучнинского 
(Ханагского) водопа-
да состоялась  проце-
дура     взвешивания. 

«Табасаран-2020» яв-
ляется, пожалуй, главным 
спортивным мероприяти-
ем этого лета в Табаса-
ранском районе. Органи-

На «Табасаран-2020» состоялась процедура взвешивания
зовано оно «Федерацией 
ММА FCA” и админи-
страцией района и посвя-
щено 75- летию Великой 
Победы и 214 годовщине 

вхождения Табасарана в 
состав России. 30 августа 
на крепости Семи братьев 
и одной сестры состоится 
матчевая встреча «Бойцы 
Табасаранского района 
vs бойцы мира», а перед 
этим прошла процедура 
официального взвешива-

ния атлетов перед боями.
Все увлекающие боями 

ММА знают, что взвеши-
вание является не просто 
технической процедурой, 

а такой же составной ча-
стью шоу, как и бои вну-
три ринга. Как правило, 
спортсмены выходят на 
трибуну под громкую 
музыку, зритель может 
оценить их форму, позна-
комиться с будущими со-
перниками. Атлеты про-

водят «face to face»(кто 
кого переглядит), не воз-
браняется и немного по-
толкаться на публику.

В этом смысле взвеши-
вание «Табасаран-2020» 
прошло вполне на хоро-
шем уровне. Достаточно 
сказать, что в качестве 
ринг- анонсера был при-
глашен Александр За-
горский, лучший на этом 
поприще в России. Каж-
дый из бойцов до сцены 
доезжал под сирену на 
автомобиле с мигалка-
ми, его представлял под 
громкое «техно» своим 
высоким голосом Алек-
сандр Загорский- затем 
взвешивание(за правиль-
ностью его проведения 
наблюдали президент 
FCA Вадим Асланов, за-
служенный тренер Рос-
сии Максим Воронов, 
легенда ушу-саньда На-
зим Абасов), «гляделки» 
и рукопожатия. При-
шедшая на «разогрев» 
публика  должна была 
остаться довольной.

В программе турнира 
запланированы еще и по-
единки по кикбоксингу, 
грепплингу, дзюдо и боксу. 

А. ИСАЕВ.
 Фото Н. РАГИМОВА.

Образование

Ихь уьлкейин Президент 
В.В.Путинди улихьнаси 
адабгъу къарариз асас, уьл-
кейин мектебариъ ккергъ-
бан классариъ урхурайида-
риз (урхурайидарин кьадар 
ц1иб вуйи мектебариъра) 
мектебдиъ мани хураг тув-
ну ккунду. Урхбан ц1ийи 
йис ккебгъайиз улихьна, 
урхурайидариз хураг гья-
зур ап1уз мектебариъ вари 
шараитар айи кухнйир гья-
зурди аш, ахтармиш`валар 
к1ули гъухну. Гьадму гьи-
сабнаан ихь райондиъра. 
Авгъустдин 31 – ди ихь 
райондин ц1иб урхурайи-
дар айи саб жерге мектеба-
риъ биц1идариз мани хураг 
гьязур ап1уз кухнйирин 
гьязурлугвал  ахтармиш 
ап1уб метлеб вуди, райад-
министрацияйин, райсобра-
ниейин, УО – йин саб жерге 
жавабдар ксар ва «Табаса-
рандин сес» газатдин пресс 
– десте мектебариз гъушну.

 Гьацдар мектебарин 
арайиан гьисаб ап1уз шулу 
Гелинбатандин, Фурк1ла-
рин, Имшнигъарин кьялан 
мектебарра. Гелинбатандин 
кьялан мектеб шубуб кор-
пусдикан ибарат вуйиб ву. 
Думу мектебдиъ ккергъбан 
классариъ урхурайидари 
аьгъювалар гъадагъурайи 
классариъ уч1вру йишв 
заан классарихьан жара 
дап1найи. Мектебдин рас 
ап1увалин ляхнар ужуйи 
к1ули духнайиб рябкъюйи. 
Урхурайидариз мани хураг 
гьязур ап1ру кухня гъийин 
т1алабариз бегьемди жаваб 
тувру саягъ даршра, хураг 
гьязур ап1уз ва урхурайи-
дари уьл ип1уз дитуз йиш-
вар, мани ва мич1ли шид 
айи. Мектебдин директор 
Шахрудин Къурбанович 
Зиявдиновди гъапиганси, 
мектебдиъ гьаму йисан 149 
урхурайири аьгъювалар 
гъадагъиди, гьадму гьисаб-
наан 69 биц1ириз гьаригъан 
мани хураг тувиди. Му мек-
тебдиз гьаму йисан сабпи 
классдиз 16 биц1ир гъиди. 
Ш.Къурбановичди къайд 
гъап1ганси, гьаригъан урху-
райидариз мани хураг гья-
зур ап1уз 4 агъзур мантади-
лан зина пулин продуктар 
масу гъадагъну ккунду. Хъа 
думу продуктар уьрхру хал 
(кладовка) дурариз адар. 
Къанундиъ улупнайи вари 
т1алабар тамам ап1уз пулин 
хайлин дакьатар лазим ву.   

Мектебдиъ урхурайидариз мани хураг тувну ккунду

 Имшнигъарин мек-
тебдикан улхуруш, думу 
мектебдин гьяятдизди уч1-
виган, к1ваз гизаф хуш 
шуйи. Му мектебдиъ чан 
ляхин к1ваант1ан ккуни ва 
тамам ап1ру руководитель 
ва, дугъахъди хъахъну, мек-
тебдин гъайгъушнаъ айи 
мялимар айиб рябкъюйи. 
Мектебдин гьяятдикк шиб 
ккабхьну, кюкйир кивну, 
варит1ан рябкъру йишвахь 
Ватандин Аьхю дявдин иш-
тиракчйириз уткан гюмбет 
дивну, албагнайи. Мектеб-
дин дарамат йирсиб вушра, 
думу рас дап1ну, гьарсаб 
классдин ва коридорин ца-
ларик лазим вуйи стендар 
керхну, урхурайидар кьабул 
ап1уз гьязурди айи. Мек-
тебдин директор Гьямзат 
Гьяжимягьямедовди чпин 
мектебдиз айи хъуркьувала-
рикан, гъузнайи камивала-
рикан, эгер чпиз ц1ибдикьа-
на пулин дакьатарин кюмек 
гъабхьиш, мектебдин гъва-
лахъ ц1ийи мастерской тик-
миш ап1уз айи планарикан 
учуз яркьуди ктибтнийи. 
Мектебдин гьялнакан дугъу 
гафар ап1руган, мектеб-
дихъан гьякьикьатдиъра 
дугъан юк1в убгруб аьгъю 
шуйи. Гьямзат Гьяжимягья-
медовди къайд гъап1ган-

си, ц1ийи урхбан йисан 
мектебдиз 35 урхурайир 
гъиди, гьадму гьисабнаан 
6 урхурайир сабпи клас-
сдиз. Мектебдиъ ккергъ-
бан классариъ урхурайи 12 
биц1ириз мани хураг гья-
зур ап1уз ва гьивуз кухня 
гьязурди вуйи. Кухняйиъ 
мани ва мич1ли шид айи. 

 Фурк1ларин кьялан 
мектебдиз гъушиган, думу 
мектеб урхурайидар кьабул 
ап1уз  сад йисандин арай-
иъра гьязур даршул к1уруб-
сиб фикир гъафнийиз. Мек-
тебдин гьяятдиъ ва айит1 
тикилишдин материаларин 
ва мектебдиан адагъу ти-
килишдин гьям - гьяшдин 
дагълар айи. Мектебдин 
айит1 уч1виган, вари клас-
сариъ ва коридорикк сат1и-
ди рас ап1увалин ляхнар 
к1ули гъахурайи. Мектеб-
дин директор Эфенди Ра-
мазанов к1улиъ ади, вари 
коллектив рас ап1увалин 
ляхнариин сабхилди лиху-
райи. «Закур 1 – пи сентябрь 
ву, урхурайидар му мектеб-
диз фици кьабул ап1урчва?, 
- к1уру йиз суалназ мектеб-
дин директор Эфенди Ра-
мазановди гьамциб жаваб 
тувнийи: «Ич мектеб капи-
тально рас ап1уз игьтияж 
ади, хайлин йисар вуйи. 

Гьаму йисан думу рас ап1уз 
хъюгъюнча. Дюз гъапиш, 
учкан асиллу дару далила-
риан мектеб рас ап1уз 24 
– пи авгъустди хъюгъюнча. 
Гьаци вушра, эгер тики-
лишдин материалар вах-
тниинди гъахнийиш, урх-
бан йис ккебгъайиз мектеб 
рас дап1ну ккудубк1уйча. 
Гьамус ц1иб кьан гъабхь-
нич. 3 – 4 – пи сентябриз 
урхурайидар кьабул ап1уз 
мектеб гьязур хьибди». 

 Дупну ккундуки, Эфенди 
Рамазановди къайд гъап1-
ганси, гьаму йисан мектеб-
диз 37 урхурайир гъиди, 
гьадму гьисабнаан 14 би-
ц1ир ккергъбан классариз. 
Думу урхурайидариз мани 
хураг гьязур ап1уз ва гьивуз 
йишв му мектебдиъ гьеле 
гьязурди адайи. Думу ме-
сэла гьял ап1уз мектебдин 
руководствойи мумкинва-
лар агурайиваликан учуз 
гъапнийи, яни дурари чпин 
мектебдиъ аьгъювалар гъа-
дагъурайи биц1идар мани 
хураг адарди гъидритрува-
ликанра къайд гъап1нийи. 

 Зиихъ къайд гъап1у мек-
тебарин аьгьвалатдихъди 
таниш гъахьи райадмини-
страцияйин Главайин за-
меститель Заур Мусаевди, 
депутатарин райондин Со-

браниейин Председатель 
Аьлимягьямед Къазиевди, 
райондин образованиейин 
Управлениейин начальник 
Аьбдусалам Гьясановди 
мектебариъ ккергъбан клас-
сариъ урхурайидариз гьа-
ригъан мани хураг гьязур 
ап1уз лазим вуйи шараитар 
чарасуз тешкил дап1ну кку-
ниваликан ва жара месэ-
лйирикан къайд гъап1нийи

 Магьа ц1ийи урхбан 
йисра улубкьну. Думу ко-
ронавирусдихъди аьлакьа-
лу вуди, имбу йисарихьан 
тафавутлуб гъабхьну. Ихь 
мектебариъ урхурайи-
дар ва дурариз аьгъюва-
лар туврайи мялимар думу 
йигъахъди тебрик ап1у-
ри, дурариз аьгъювала-
рин рякъюъ хъуркьува-
лар хьуб ккун ап1урхьа.

 У.АЬБДУЛКЕРИМОВА, 
отделин редактор.

 
Шиклариъ: 1. Гелинба-

тандин кьялан мектебдин 
кухняйиъ. 2. Имшнигъарин 

кьялан мектебдиъ кухня 
албагури. 3. Фурк1ларин 

кьялан мектебдин кухняй-
иъ.

 Н.РЯГЬИМОВДИ гъиву 
шиклар.

ну. «Ухьу, -гъапнийи, чан улхуб 
давам ап1ури, Мягьямед Къур-
бановди, - Табасарандин тари-
хи йишв’ин алхьа. Жюрбежюр 
вахтари табасаранлуйири, Дагъ-
устандин жара халкьарихъди 
сат1иди, ихь ватан жара йиш-
вариан вуйи чапхунчйирихьан 
уьбхюри гъахьну. Гьаму гъалара 
гьадму метлеб ади диву тикили-
шарикан саб ву. Ихь агьалйири, 
гьадму гьисабнаан жигьилари, 
гъира Урусатдиз вафалувал улу-
пура. Ватанпервервал ихь халкь-
дин асас лишнарикан саб ву. Ми-
сал вуди, Урусатдин игит заан 
ччвур тувнайи ихь ватанагьли 
генерал-лейтенант Рустам Му-

Спортдин  машквар гъабхьну
радов улупуз шулу. Думу ихь 
жигьилариз ватанпервервалин 
нумуна ву.» Мягьямед Къурба-
новди турнирин тешкилатчйи-
риз, спонсорариз, думу к1ули 
гъабхуз кюмек гъап1дариз аьхю 
чухсагъул мялум гъап1нийи. 

 Серенжемдиъ удуч1вну ул-
хури, MMA FCA федерацияй-
ин президент Вадим Асланов-
ди райондин Глава Мягьямед 
Къурбановдиз турнир тешкил 
ап1баъ кюмек тувбаз аьхю чух-
сагъул мялум гъап1нийи.

 Турнирин асас пай ММА 
серияйин 9 матчдикан ибарат 
вуйи гюрюшар гъахьнийи. Думу 

гюрюшарикан 8 ихь спортсме-
нарин хайирназ ккудук1нийи. 
Гьаци, Рамазан Рамазанов Тад-
жикистандиан вуйи Дамир 
Ашуровдиин, Ракеш Навру-
зов Украинайиан вуйи Сергей 
Олежкойиин, Муса Рамазанов 
Камерундиан вуйи Вонго Тра-
орейиин, Аьгьмад Рамазанов 
Узбекистандиан вуйи Ахарбег 
Икрамовдиин, Мирзабег Матиев 
Узбекистандиан вуйи Бахтиер 
Юлдашевдиин, Анвер Къурба-
нов Узбекистандиан вуйи Баха-
ты Ерулбатовдиин, Вазир Ха-
либегов Белоруссияйиан вуйи 
Спирин Алексеевдиин, Акбар 

Гьяжиэкперов Арменияйиан 
вуйи  Сивак Варданяндиин гъа-
либ гъахьну. Анжах гъагъи женг-
нан натижайиъ Камерундиан 
вуйи  Жак Вернан Мягьямед Ха-
либеговдиин гъалиб гъахьнийи.

 ММА-иан кч1ихбарси, со-
ревнованйирин программайиз 
дзюдойиан улупбан женг (Заур 
Гьюсейнов - Азербайжан vs 
Мягьямедрасул Гьяшимов Та-
басаран), гьацира грепплинг-
диан, боксдиан ва кикбоксинг-
диан кч1ихбар дахил шулайи.

 Турнириъ, умуми гьисаб-
ниинди, жюрбежюр гъагъ-
ишнан категорйириъ вари 14 

гюрюш к1ули гъушнийи ва 28 
спортсмен иштирак гъахьнийи.

 Соревнованйирин аьхириъ 
гъалиб гъахьидариз ва рай-
ондин халкьдин мяишатдин 
жюрбежюр цирклариъ – сагъ-
ламвалиъ, образованиейиъ, 
культурайиъ, спортдиъ, муници-
палин гъуллугънаъ - тафавутлу 
гъахьидариз наградйир тувну. 

 Къайд дап1ну ккунду-
ки, турнир гъабхруган, Ро-
спотребнадзорин т1алабариз 
асас, санитарияйинна-эпиде-
миологияйин месэлйир тамам 
ап1баз фикир туври гъахьну.

Аьбдулмажид РАШИДОВ.
 Шиклариъ: турнирин геренар.

Н. РЯГЬИМОВДИ гъиву 
шиклар.

(Начало на 1 стр.).

(Ответы на сканв. в №36)

гьюрматлу хяларси кьабул 
гъап1ну. Сифте Сергей ва 
Настя «Рибчрагдихъди» 
таниш гъахьну ва Мягья-
медоварин хизандихъди 
гъалайиинна ва «Дюрхъяз» 
гъушну. Кьюби хизанари 
чпин дуствалин аьлакьйир 
уьрхюб давам ап1ура. 

 Сергейин ва Настяйин 
ихь ватандикан вуйи фи-
крар гьамцдар ву : «Дагъ-
устан учуз жара аьламси 
ву. Шагьристнарин уьмриъ 
шлу мянфяаьтсуз гьяракат-
вал мушваъ адар, вахт ар-
хаинди ва к1ваъ  сакитвал 
ади гъябгъюру. Гьаци вуйи-
валиан ихь уьмриъ айи вари 
месэлйир к1ваълан гьауз 
ккун шулу.  Табасарандин 
уткан табиаьтдихъди, аь-
датариинди хялар кьабул 
ап1урайи инсанарихъди та-
ниш гъахьиган, ва, вахтнан 
биц1и муддатнаъ вушра, ду-
рарихъди деуб-гъудужвуб 
гъап1иган, к1ваъ сабсана 
ражну му юрдариз хялижв 

(Эвел 1-пи машнаъ)
Ихь гележег ухьу дюбхну ккунду

хьуз ккуни мурад ачмиш 
шулу». Жара йишвариан 
гъафидарин ихь ватандикан 
гьамцдар гьиссар гъузруш, 
хъа ихь ватанагьлийирин 
ватандихьна вуйи ккунивал 
хъана ижмиб дубхьну ккун-
ду.   Эгер ухьу гъайгъусуз-
вал ктарди ихь тарихнахьна, 
медениятдихьна, табиаьт-
дихьна  янашмиш шулуш, 
ихь гъюзимбу наслиз аьхю 
ирс гъибтуз мумкинвал а. 

Гизаф йишвариъ «Риб-
чрар» ва «Дюрхъ» мялум 
ву. 1980-пи йисарианмина 
ДАССР-ин Министрарин 
Советди дурар табиаьтдин 
ядигарар вуйиб къарарни-
инди тяйин гъап1ну. Ягъ-
алди гъазаригъян сумч1ур 
метр манзилназ убсрари 
шту фикир  чаина жалб 
ап1уру.Сумчрар ап1ру вах-
тна, аьдатнаъ абхънайи-
ганси, «Рибчрагдихъна» 
гъюру ц1ийиди ккергърайи  
хизанарин кьадар лап аь-
хюб шулу. Гьарисан мина 
агъзрариинди туристар 

гъюру. Дурарин маршрут-
дик   Къужникарин таби-
аьтдин гъядухьна вуйи 
рякъра кади шулу. Му яди-
гарар инсандин хил кадар-
ди табиаьтди лап утканди 
дюзмиш дап1найидар ву.

 «Дюрхъ» саб-швнуб 
хьаркан ибарат ву, дина  
гъюрайи  инсанаринра кьа-
дар йислан-йисаз артухъ 
шула. Думу хьар гирами 
йишвси тяйин дап1найиб 
ву, гьаци вуйиган садакьйир 
хьади гъюрударин кьадар-
ра ц1иб дар. Душвахъди 
аьлакьалу вуйи кьисйирин 
бинайиин ва «Дюрхъян» су-
рат ишлетмиш ап1ури,ихь 
машгьур писатель Абумус-
лим Жяфаровди  «Эрел-
лер» к1уру эсер дибик1на. 

 Умуми гьисабназ гъа-
дабгъиш, табиаьт ухьухьна 
лап жумарт ву, ихь ругариин 
рягьятвал гъадабгъуз вари 
мумкинвалар а, инсанар хя-
лар кьабул ап1биинди маш-
гьур ву. Улихьна йисари ихь 
райондиз Швейцарияйиан 

гъафи 73 йисаъ айи сейирчи 
Луи Шнайдери, сейир ап1ури 
чав гъахьи йишварик тевиган, 
америкайин культура Дагъ-
устандиз гьеле дуфну адру-
валикан, хъа ригъ алабхъру 
терефнаъ айи уьлкйириъ аме-
рикайин культурайи агъавал 
ап1урайибдикан, Дагъустан-
диз думу культура гъафиш, 
инсанари чпин тафавутлувал 
ва архйирин аьдатар дургру-
валикан гъапнийи. Ич сюгь-
батнаъ дугъу, фу чара дап-
1нура, дициб аьгьвалатназ 
къаршувал, манигъвал дап-
1ну ккуниваликан гъапнийи, 
гьаз гъапиш, сабпи нубатнаъ, 
америкайин культурайи ар-
гъаж шулайи наслиз тясир, 
аьсрариинди дагълу  аьдата-
риинди гъябгъюрайи уьмур 
кьат1 ап1уз мумкин вуйи-
валин къурхуллувал а. Сей-
ирчийи ухьуз хас дару куль-
турайин тясирнахьан, ихь 
халкьдин тафавутлувал ухьу 
дюбхну ккунивал къайд гъап-
1нийи. Ухьуз айи ирс ухьу 
дюрюбхиш, шли уьбхидихъа? 
Гъюз имбу насил бадали 
думу ихь гьарсарин буржи ву.

 К.МЯГЬЯМЕДОВА.

Табасаран райондин 
образованиейин Управ-
лениейин коллективди, 
душваъ райондин образо-
ваниейин работникарин  
профкомдин председа-
тельди лихурайи Зейфут-
дин Керимовдин гъардаш 

 Зейнулла Керимов 
кечмиш хьувал дерин 
пашманвалиинди мя-
лим ап1ури, дугъаз, 
дугъан хизандиз ва ба-
гахьлуйириз башсагъ-
лугъвал ккун ап1ура.

На прошлой неделе 
состоялось плановое за-
седание Антитеррори-
стической комиссии Та-
басаранского района.

Заседание вел предсе-
датель АТК, глава Табаса-
ранского района Магомед 
Курбанов. На повестку дня 
были вынесены 5 вопросов:

о ходе реализации меро-
приятий Комплексного пла-
на противодействия идеоло-
гии терроризма в Российской 
Федерации на 2019-2023 г.г.;

 о подготовке общеоб-
разовательных учреждений 
района к новому учебному 
году по вопросам антитерро-
ристической защищенности;

об антитеррористи-
ческих мероприятиях 
в сельских поселениях 
«сельсовет Хучнинский», 
«сельсовет Гуминский» и 
«сельсовет Бурганкентский»;

 о подготовке, проведе-
нию и о мерах по обеспече-
нию безопасности в период 
подготовки и проведения 
выборов депутатов в му-
ниципальных образовани-
ях района в Единый день 
голосования 13 сентября;

об организации и контро-
ле исполнения требований 
к антитеррористической 
защищенности объектов 
религиозной направленно-
сти на территории района.

По вопросам повестки 
дня были заслушаны докла-
ды ответственных лиц и дана 
соответствующая оценка.

(Соб. инф.)

Состоялось 
заседание АТК 

районаЛечо гьязур ап1бан бадали лазим 
шулу: йирхьуб килограмм памадрар, 
юкьуб килограмм меъли жюре (бол-
гарский) иставутар, шубуб гагушв 
убгру иставут, шубуб к1ул шарш, 
2 астакан набататрин ччим, хураг-
нан кьюб муччвриъ айи шекер, 
кьил дадназ лигну, дадлу чру ук1ар.

 Памадрар, иставутар, шарш, йикк 
рябгъру машинкайиан адаъну, ччим-
ра кубзну, кьюб – шубуб сяаьтди зяиф 
ц1иин, вахт – вахтарик ккибикьури, 
убхьуру. Бегьемди убхьайиз дуркнайи 
чру ук1арра, кьилра, шекерра кабхьну, 
саб йиц йивайизсана дубхьну, стерили-
зовать дап1найи банкйириъ ап1ру. Бан-
кйир мани шид убзнайи йигьгиъ ивну, 
15 – 20 дакьикьайиъ урхьуру ва рукьан 
гъапгъарихъди хъяркьру. Гьаци гьязур 
гъап1у лечо хинк1ариин приправаси-
ра, хурагсира ишлетмиш ап1уз шулу.

Лечо
Кейванийиз

Дижик1ну, марцц  дап1найи  иставу-
тарик,  шишар  курччвну,   гьарсабдик 
8-10 – кьан  урчар кахьну гьязур  гъап1у  
иставутар, шир али  тазраъ ахьну, кьил-
зи, убцру  шид кубзру. Дурарин  зиин, 
тазраъ абхъруси ленгере ивну, дидиъ саб 
гъагъи  шейъ дивру. Гьаци кьюд-шубуд 
йигъан, яни  дурариз  гъатху  ранг  йивай-
из гъитру.   Гъатху ранг  йивну, гъюдли  
духьнайи  иставутар  марцци  штуккан 
саб-швнуб ражари ккажагъуру. Марц-
циди  шид  ктубзиган, дурар, чру, дадлу 
ук1арра гъиври, ушрубкьан гизаф  бан-
кйириъ, яни т1иркьури, ивру. Гьаци гья-
зур гъап1у  банкйирикк, саб литр гъуб-
хьу, мич1ал дап1найи штукна уьл ип1ру 
кьюб  муччвриъ айи   кьил (лап к1ак1 
алдарди) кабхьну, ккибикьну, ккубзру.

Гьаци  кахьру  иставутарин арйи-
ригъ, банкйириъ ивруган, швум 
жюре гьадат1найи кьут1ар, ч1ук1ар 
дап1найи келем гъивишра, ужу ву.

(Хулан календариан)

Фир –фир иставут


